
GOUVÈNÈ CUOMO ANONSE SIZYÈM FOWÓM ANYÈL MWBE  

 
Nouvo Pwogram Konseyè-Pwoteje (Mentor-Protégé Program) toupatou nan peyi a 

pou Konekte Antreprenè MWBE yo ak Konseyè ki gen Eksperyans 
 

MWBE Yo Dwe Rankontre Fasafas Ak Kontraktè Prensipal Yo Epi Ak Ofisyèl 
Mache Leta Yo  

 
Forum pou prezante Panèl Diskisyon ki Mete AnnevidansOpòtinite Kontra 

PouRedevlopman LaGuardia Ak Lòt Pwojè Enfrastrikti Enpòtan yo 

Enskripsyon Bonè Disponib Jouk nan dat 23 Septanm 

  
 
Gouvènè Andrew M. Cuomo jodia te ankouraje pwopriyetè biznis, lidè yo nan kominote 
a ansanm avèk lòt pati yo ki enterese pou anrejistre nan sizyèm fowòm anyèl MWBE 
Eta New York, kap fèt nan dat 5-6 oktòb 2016, nan Sant Konvasyon Empire State 
(Empire State Plaza Convention Center) nan Albany, New York. Fowòm nan, ki se pi 
gwo evènman anyèl pou biznis minorite ak sa fi posede nan New York, ede ti biznis yo 
nan chèche jwenn opòtinite kontra eta ki disponib pou devlope biznis yo. Ane sa a, 
Fowòm lan ap montre yon nouvo pwogram kalite siperyè nan pwogram Konseyè-
Pwoteje, epi bay opòtinite pou ti biznis yo gen aksè nan bilyon dola sou fòm kontra 
Leta. 
 
“Biznis minorite posede ak biznis fanm posede se sipò prensipal yon mendèv ki fò epi ki 
divès, epi administrasyon sa ap kondwi peyi a nan elimine tout obstak ki te limite 
patisipas yon yo nan sektè piblik ak prive yo,” Gouvènè Cuomo te deklare. “Mwen 
ankouraje tout biznis ki kalifyepou anrejistre bonè pou Fowòm MWBE anepi konnen 
opòtinite ki disponib pou ede yo grandi ak reyisi.” 
 
Fowòm lan nap bati sou efò kontak pase yo pou ogmante patisipasyon MWBE, epi 
egzamine zòn kritik akizisyon nan transpòtasyon, konstriksyon ak enfòmasyon teknoloji, 
ak tout sèvis finansye ak pwofesyonèl. Tèm ane sa – “Transfòmasyon 2016” – mete 
aksan sou nouvo inisyativ ak aktivite Fowòm, epi mete aksan sou avansman MWBE yo 
kontinye ap fè nan New York ak chanjmann pozi- tif ke yo kontribye nan anviwonman 
biznis eta. Patisipan yo pral aprann tou sou pwogram Konseye-Pwoteje epi gen 
opòtinite pou reyinyon en-a-en “sou tab la” avèk lidè biznis ansanm avèk otorite eta yo. 
 
Konseye Gouvènè a Alphonso B. David te deklare, “Anba lidership Gouvènè 
Cuomo, patisipasyon MWBE nan kontra Leta devlopeepi nou kontinye pouse zegui a 

http://nysmwbeforum.org/register.html


pou pi devan. Avèk yon objektif 30 pousan patisipasyon, Eta New York alatèt peyi a nan 
kreye opòtinite pou MWBE ak ti biznis yo. Plis pase 2,000 biznis, antreprenè ak ofisyèl 
gouvènman patisipe nan evènman sa ane pase, epi ak yon abondans atelye, 
prezantasyon opòtinite rezo, nou espere yon lòt chanjman pi fò nan Fowòm MWBE ane 
sa.” 
 
Pwogram Konseye-Pwoteje (Mentor-Protégé Program) 
 
Nan Fowòm MWBE 2016 la, Eta pral lanse fòmèlman nan tout Eta a yon pwogram 
dènye kri Konseye-Pwoteje. Administre pa Empire State Development’s Division of 
Minority and Women Business Development, pwogram nan ap fasilite yon relasyon 
alontèm ant MWBEs ak kontraktè enpòtan yo. Atravè pwogram nan, pwoteje MWBE yo 
ap resevwa fòmasyon teknik valab ak eksperyans kap mete yo nan yon pozisyon pou 
resevwa yon wòl ki pa sispann agrandi nan zòn kote Eta gen kontra kote MWBE yo 
manke reprezantasyon istorikman. Efò sa yo bati sou inisyativ Divizyon “Of & Demann”, 
ki vize pou idantifye bon opòtinite pou MWBE yo nan zòn kote gouvènman an fè kontra 
kote yo gen fèb pousantaj patisipasyon. 
 
Eta pou kouinye a ap chèche antite biznis pou sèvi kòm konseye nan pwogram lan. 
Konseye patisipan yo ka elijib pou resevwa preferans lè yo reponn a demann pou 
pwopo- zisyon, kredi nan bi patisipasyon aplikab MWBE yo sou kontra eta ak 
rekonesans piblik pou antrepriz sitwayènte yo. 
 
Pwogram nan ap seleksyone konseye yo sou kapasite yo pou yo founi pwoteje MWBE 
yo fòmasyon ki gen rapò avèk asistans teknik ak fòmasyon spesifik endistri. Pou jwenn 
plis enfòmasyon, konseye potansyèl yo ta dwe kontakte Division of Minority and 
Women's Business Development nan: mwbebusinessdev@esd.ny.gov. 
 
Sesyon En-a-En ‘Sou Tab la’ 
 
Nan yon kantite sesyon limite en-a-en, MWBE yo ap rankontre konpayi sektè prive yo, 
an- sanm avèk tout ofisyèl akizisyon yo nan ajans yo nan eta ak otorite. Chak sesyon 
ap bay MWBE yo yon chans pou diskite opotinite kontra potansyèlak moun enpòtan ki 
la pou pran desizyon atravè yon kantite endistri. Sesyon en-a-en yo disponib sèlman 
sou yon baz premye vini premye sèvi pou MWBE yo ki enskri davans. 
 
An plis pou nouvo pwogram yo ansanm avèk sa yo ofri, Fowòm nan ap founi atelye ak 
komite pou konekte pwopriyetè biznis yo avèk opòtinite kontra eta. Fowòm nan ap 
òganize yon Ekspozisyon pou bay pwopriyetè ti biznis ak antreprenè yo o- pòtinite ki 
vize sou rezo, kote yo kapab rankontre moun ki pran desizyon nan sektè piblik ak prive 
a apati yon varyete endistri. Pandan dezyèm jou Fowòm nan, patisipan yo ap genyen 
opòtinite pou yo patisipe nan ate lye ki chita sou kapasite. 
 
Gwo Pwojè Eta New York Yo 
 
Nan Diskou 2016 Diskou Bidjè sou Sitiyasyon Eta, Gouvènè Cuomo anonse yon 

pwogram kapital $100 bilyon, plizyè ane ak plan finansman pou sipòte yon kantite 
pwojè enpòtan enfrastrikti kapital ak sèvis toupatou nan eta. Chak pwojè prezante 
opòtinite prezan ki enpòtan pou patisipasyon MWBE yo. Nan Fowòm lan, lidè yo nan 
Eta ansanm avèk espesyalis yo nan endistri a ap kondwi komite diskisyon an sou anpil 
nan pwojè sa yo, tankou: 
 
Pwogram Redevlopman Ayewopò LaGuardia  

 Jere pa Port Authority New York ak New Jersey, Ayewopò LaGuardia ap sibi yon 
redevlopman kapital plizyè-ane sa ki lakoz plizyè milya dola nan opòtinite kontra 
pou biznis minorite yo ansanm avèk sa fi yo posede MWBE yo. Lè li fini, 
ayewopò a ap transfòme an yonsèl tèminal inifye, striktirèlman avèk aksè 
transpòtasyon ki elaji, siyifikativman ogmante espas pou taksi, ak pi bon ekipman 
nan klas pou pasaje. Jiska dat, MWBE yo te ganye apeprè $150 milyon dola nan 
kontra pou travay sou redevlop man LaGuardia.  

 
Komisyon Pwojè Kazino pou Gaming Eta New York  

 Avèk yon envèstisman kapital konbine plis pase $2 bilyon dola, kat nouvo kazino 
pral kreye plis pase 5,000 djòb pèmanan, amelyore endistri touris eta, epi jenere 
revni sibstansyèl pou edikasyon piblik ak soulajman pou kontribyab yo. Komisyon 
Gaming Eta New York te apwouve lisans pou estasyon jwèt touristik pou 
Montreign Resort Casino nan konte Sullivan, Rivers Casino & Resort nan Konte 
Schenectady, ak Lago Resort & Casino nan Konte Seneca. Tioga Downs 
Casino, Kous ak Amizman, li toujou ap tann yo ba'l lisans li. Jiska dat, MWBE yo 
te ganye plis pase $30 milyon dola nan kontra pou travay sou twa pwo jè lisans 
kazino yo.  

Plan Kapital MTA  

 $27 bilyon dola nan Pwogram Kapital MTA se pi gwo envèstisman nan 
enfrastrikti MTA nan istwa eta epi mete aksan sou envestisman enpòtan ki gen 
yon valè senkan, pou renouvle, amelyore, ak agrandi rezo MTA a. Plan gen 
ladan avanse yon inisyativ pou bati kat nouvo estasyon Metro-North nan zòn ki 
defavorize yo nan Bronx epi pote sèvis Metro-North rive nan Penn Station; 
agrandi chemendefè Dezyèm Avni pou rive nan Lès Harlem; amelyore pèfòmans 
Long Island Rail Road (LIRR) pandan yap ajoute yon dezyèm ray sou yon 
longè18 mil ant Farmingdale ak Ronkonkoma; renove ak relanse 31 estasyon 
tren; kreye yon nouvo sistèm peman pri tikè pou ranplase MetroCard; epi 
kontinye devlope Pwojè Aksè nan pati Lès la, pou pèmèt pasaje LIRR yo gen 
aksè dirèk nan tèminal Grand Central. Pwogram Kapital MTA a gen ladan 
egalman apeprè $3 bilyon dola anplis de amelyorasyon pon ak tinèl ki gen 
finansman otonòm ak pwojè reparasyon ki gen finansman MTA Bridges and 
Tunnels. Plan kapital la gen ladan plis pase 120 pwojè; e jiska dat, MWBE yo te 
genyen apeprè $44 milyon nan kontra nan 18 pwojè ki ankou aktyèlman. 



Jacob K. Javits Center  

 $1 bilyon pou agrandisman Jacob K. Javits Center ap gen ladan yon etablisman 
triyaj kamy- on sou-plas a kat nivo, enkli 27 nouvo waf pou chajman; nouvo 
premye espas egzibisyon, ki dwe konbine ak espas ki egziste deja, pou kreye 
apeprè 500,000 pye kare sal egzibisyon; nouvo sal reyinyon modèn ak espas sal 
dans; yon teras ak paviyon ki kapab akomode 1,500 moun pou aktivite anplennè; 
nouvo kwizin ak zòn pou sèvi manje; ak yon espas dèyè kay ak espas pou biwo. 
Yo te voye demann pou pwopozisyon nan mwa Jen ki sot pase a bay ekip 
achitèk konsepsyon-konstriksyon ki pre kalifye repons lan dwe retounen nan dat 
31 Oktòb. 

 
Empire Station Complex/Moynihan Train Hall  

 3 bilyon pou redevlope Penn Station ak Biwo Postal Istorik James P. Farley, pral 
kreye Konplex Empire Station ak Moynihan Train Hall. Yo te voye demann yo ale 
nan kòmansman ane sa e kounye a yap revize yo. Yo prevwa yo pral akòde 
kontra konstriksyon yo pita nan ane sa a konpayi konstriksyon konsepsyon yo. 
Ap genyen anpil opòtinite sou-kontra pou MWBE yo nan endistri ki gen rapò avèk 
konstriksyon. 

 
Nouvo Pwogram Laj Bann NY (NY Broadband Program)  
Nouvo pwogram NY Laj Bann sibvansyone finansman pou founisè sèvis entènèt yo pou 
fè laj bann vin disponib nan kay ak biznis yo nan tout eta a. Biwo Pwogram Laj Bann pa 
twò lontna de sa te anonse plis pase $54 milyon nan pri pou finanse 25 pwojè atravè 
eta a. Pwojè sa yo pral kreye yon varyete opòtinite pou MWBE yo founi sèvis ak 
apwovizyonman pwodwi teknoloji pou sipòte agrandisman enfrastrikti laj bann. Nan 
fason pou ogmante patisipasyon MWBE yo, Eta a ap travay pou idantifye MWBE yo ki 
kapab bay atik ak sèvis pou sipòte pwojè laj bann yo epi lap refere MWBE yo ke li 
idantifye pou patisipe avèk founisè sèvis entènèt yo. 
 
Yo ankouraje tout MWBE ak ti biznis yo pou anrejistre epi patisipe nan Fowòm lan pou 
yo ka aprann plis sou gwo pwojè eta ak plizyè bilyon dola nan posib opòtinite pou 
kontra ki asosye avèk chak inisyativ. 
 
Pou anrejistre nan fowòm lan, vizite www.nysmwbeforum.org. Anrejistreman bonè 
disponib jouk nan dat 23 Septanm.  
 
Enfòmasyon sou Fowòm MWBE: 
Fowòm MWBE a se premye lokal rasanbleman ti biznis antrepriz MWBE yo, prensipal 
antreprenè, otorite eli ak manm kabinè Gouvènè a pou yo diskite sou opòtinite kontra 
Eta. Plis pase 2,000 moun te patisipe nan Fowòm 2015 la, sa ki demontre plizyè milya 
dola nan opòtinite kontra Eta. Objektif fowòm lan se pou rann pwosesis pou fè biznis 

avèk Eta pi fasil ak pou sèvi tankou yon “gichè inik” ki prezante opòtinite ekspansyon 
biznis ak kontra pou MWBE ak ti biznis yo.  

